
Danovamein campiunadis svizzers
Ils megliers parasguladers dalla Svizra semesiran ils proxims dis a Muster
DA HANS HUONDER / ANR

Parasguladras e parasguladers duront ina concurrenza el contuorn da Muster.

 La Surselva dispona d'excel-
lentas cundiziuns da parasgu-
lar. (Wellas nezegia l'Uniun
Muster Open era quest onn per
l'organisaziun dils campiuna-
dis svizzers. Quels entscheivan
oz e cuozan entochen igl emprem
d'uost. Il di dalla fiasta naziunala
ha la rangaziun finala liug. Per
quels campiunadis svizzers ein ro-
dund 120 parasguladras e paras-
guladers s'enscrets. Da quels ein
rodund 50 digl exteriur. Dalla
Svizra separticipescha l'entira
equipa naziunala. Sco quei ch'il

president dil comite d'organisazi-
un e trenader dalla squadra naziu-
nala svizra, Martin Scheel da Cue-
ra di, ein ils campiunadis danova-
mein frequentai fetg bein, surtut
era da sportistas e sportists che
s'audan denter ils megliers dil
mund. Ils davos onns han ils cam-
piunadis adina puspei era procu-
rau per conflicts cun la survigi-
lonza da catscha. Tenor Scheel
vegnan la concurrenzas organisa-
das uonn tenor las medemas re-
glas sco igl onn vargau. Las paras-

MAD

guladras ed ils parasguladers han
da risguardar differentas zonas.
En quellas astgan els buca sgular,
cass cuntrari vegn sgol da quei
di annullaus. Sin fundament dal-
la tecnica da GPS eis ei numnada-
mein pusseivel d'eruir schebein
ina participonta ni in participont
han cunterfatg a quellas reglas. Pil
tetel da campiun svizzer vegnan
en damonda plirs parasguladers.
Es favorits a Muster derivan ora-
vontut dalla Part-sura dil cantun
Berna.

120 parasguladers semesiran el tschiel da Muster
Per in'ulteriura ga han liug sisum la Surselva ils campiunadis svizzers da parasgular
DA HANS HUONDER /ANR

120 parasguladras e parasguladers gaudan

 Dapi onns han Iiug regularmein
sisum la Surselva campiunadis da
parasgular, seigi concurrenzas in-
ternaziunalas dil Cup mundial sco igl
onn vargau ni campiunadis svizzers.
Uonn ein ils megliers Svizzers ed era
entgins digl exteriur dalla partida ad
in ulteriur campiunadi svizzer. Tier
ils umens ein ils Bernes favorits, tier
las damas las Vallesanas. Sco quei
ch'ils organisaturs dil campiunadi -
l'Uniun Muster Open - scrivan en ina

ils proxims dis ils sgols el tschiel sursilvan.

communicaziun als mieds da massa, ei
Muster daventau il mekka dil Sport da
parasgular. Il motiv persuenter: Grazia
allas bunas relaziuns che regian cheu
eis ei pusseivel da far sgols d'entochen
varga 100 kilometers. Per quei motiv
hagien las concurrenzas a Muster sur-
vegniu in plaz stabel el calender da ter-
mins annual dallas concurrenzas na-
ziunalas ed internaziunalas da parasgu-
lar.

Gronda variaziun

MAD

Ils campiunadis vegnan organisai
dall'Uniun Muster Open en collabora-
ziun cun ils Surselva Flaigers e Vol Liber
Grischun. Tenor ils organisaturs ei la
collaboraziun secumprovada cumplei-
namein e grazia al bein funcziunar da
quella seigi ei pusseivel d'arranschar
concurrenzas internaziunalas d'aulta
qualitad. «Tier ils parasguladers ei Mus-
ter buca mo curdau en egl grazia a sia or-
ganisaziun perfetga ed ii bellezia pano-
rama alpin. Muster porscha dapli, num-

nadamein pusseivladads da sgol excel-
lentas cumbinadas cun bia variaziun e
selecziun. Detg pli sempel: Muster ha
las premssas per cups mundials e schi-
zun in campiunadi mundial», puntue-
schan ils organisaturs. Igl iniziant, orga-
nisatur e trenader dall'equipa naziunala
svizra da parasgular, Martin Scheel, lau-
da la gronda varietad dil territori da
sgol: «Muster ei il liug ideal per la par-
tenza a sgols pretensius. Da bunas cun-
diziuns meteorologicas eis ei pusseivel
da sgular entochen ella Purtenza, Tavau
ni ella Val dil Rein da Cuera.» Tgi che
vul dar in num als puncts colurai el
tschiel sa persequitar directamein las
concurrenzas sin internet www.disentis-
open.ch el livetracking. Scadin paragu-
lader ei equipaus cun GPS ed in emet-
tur. Quellas apparaturas indicheschan
alla centrala a Muster exactamein nua
che mintgin sesanfla.

Biars favorits
Da 120 parasguladras e parasguladers

ein 70 dalla Svizra, ils ulteriurs ein ora-
vontut Franzos, Talians, Tudestgs e
Beltgs. «Plirs dad els vegnan dapi onns
alla partenza a Muster. Ils Beltgs han
per exempel gia organisau cheu lur
campiunadis naziunals», di Scheel.
Cumpleinamein alla partenza ei era
l'equipa naziunala svizra. Quella con-
sista il mument da siat atletas ed atlets:
«Quei ei la delegaziun che separticipe-
scha era als campiunadis europes e
mundials. Igl ei aschidadir la creme de
la creme.» Favorits pil tetel da campi-
un svizzer ein oravontut parasguladers
dalla part su dil cantun Berna. mu-
ment havein nus leu ina relativamein
gronda gruppa da parasguladers che
absolva bugen concurrenzas. El Gri-
schun ei quei il mument meins il cass»,
di Scheel. Tiels umens ein ils frars
Christian e Michael Maurer sco era Ste-

fan Wyss ils favorits. Wyss ei gia staus
quater ga campiun svizzer. Tier las
dunnas ei la Vallesana Emmanuelle Zuf-

ferey favorita. La partenza dallas con-
currenzas ch'entscheivan oz e che veg-
nan terminadas gliendisdis proxim
succeda mintgamai a Gendusas. L'arri-
vada ei a Sax. Sche l'aura lubescha vegn
ei fatg mintga di in sgol da concurren-
za.

Risguard
dalla selvaschina

Sin damonda dall'Agentura da Novi-
tads Rumantscha ha igl organisatur
Martin Scheel buca vuliu prender pli
detagliadamein posiziun concernent la
problematica dil conflict dils davos
onns da parasguladers e survigilonza da
catscha, respectivamein selvaschina:
«Nus vegnin a risguardar era uonn las
directivas fixadas igl onn vargau. Paras-
guladras e parasguladers che sgolan en
ina zona scumandada vegnan disquali-
ficai per quei di.» Quella controlla sei-
gi bein pusseivla sin fundament dallas
apparaturas che mintga participonta e
participont porti cun el.

